
					Kaca puniki kavalidasi
89. Maman ngaku ngelah sastra , liyun nyane duang tali, dadi icang
liwat angob, nah orahang besik-besik, De Dukuh manyawurin.
to sastrane pitung atus, maman sing pati pedas, apa to adannya
cai, tuah plekutus, buka sastrane kaprah.

90. Nto ja ia Maman pedas, Pan Bungkling kedek nyawurin, nah
buwin icang matakon, buka kranane ituni, asing darma
mapilih, tuara nyak salah Surup, sing darma katongosin, ngu-
da liyu ada maling, masih hidup, to jadmane tuara darma.

91. Bayune Ala Talah, orahang Maman ituni, Maman madan
Dukuh belog, abete mapaksa ririh, anging ririh di ati, dunge
tuara ada itung, ngorahang arimbawa, nguda sai ngorok sampi,
buah b.utuh, enggalan lebihan peta.
13a.
92. Yan ande Maman goroke, lega te manahe jani, Maman bin
liwating bogbog, ngaku liyu ngelah Aji, yen sesedang takonin ,
petane dadi ngarumuk, mairib beruk silemang, ambolto munyin Pan Bungkling.

93. I Gusti Arta mirengang, Tandurahim raris jengis soroh selam
pada bengong, tuara ada angan kenying, I Gusti Ketut Kenjing,
mangandika sambil kenyung, nah iba soroh selam, angsehang
ngelawan Pan Bungkling, da nden nungkul, alihang buwin pawarah.

94. I Gusti Wayahan Ambuak, mangandika ring Pan Bungkling,
nah cai buwin matakon, taretegang nene jani, sangkalanga ia
kapencil, tuara ngelah pacang sawut, Pan Bungkling naretegang, matakon ring Tandurahim, Maman Dukuh, enggalang
mesuang peta.

95. De dukuh semangkin jengah, makejang pada ngedekin, sing
teka nganggon, kedeke mawali-wali ne cai Tandurahim ituni
mu~yine empuk, ngorahang iba doang matur ring ida I Gusti ,
dad1 sangkur, ituni not beli jamprah.

13b.
96. Yan andeyang tanding siap, cai manglawan Pan Bungkling,
buka ada tanding ngesor, nene jani nguncir, buwin tong dadi

